
Khonani vhukuma 
dzi tou rali



Jane na Denga vho vha 
vha tshi khou reila baisigiri 
dzavho tsini na mulambo. 
Jane o vha e kha luvhilo. 
Musi a tshi tsa tshivhanga, 
a tou ṋaṋisa luvhilo.
Denga a ri, “Fhungudzani 
luvhilo, Jane! Ni khou 
gidimesa!”

Fhungudzani 
luvhilo, Jane!

Khathihi fhedzi Jane a gekha 
tombo ḽi no tshea.
“Hee vhathu! U ṱavha mukosi. 
“Thaela ḽanga ḽo xa!”

“Ni so ngo vhilahela, Jane,” 
ndi Denga a tshi fhindula.
“Ndi ḓo ni thusa u ḽi lugisa.”

Zwo dina uri Denga na Jane vho 
vha vho hangwa u bva na khithi 
ya u lugisa nahone vha 
si na bommbo.

Khathihi fhedzi Jane a gekha 

“Hee vhathu! U ṱavha mukosi. 

Zwo dina uri Denga na Jane vho 
vha vho hangwa u bva na khithi 

Hee vhathu! 
Thaela ḽanga ḽo xa!

Ndi ḓo ni thusa 
u ḽi lugisa.

Denga a ri, “Ndi ḓo humela 
hayani nda dzhia bommbo 
yanga.”

Denga a namela baisigiri yawe 
a reila a tshi humela hayani a 
sia Jane na mmbwa yawe.

“A thi tsha ḓo dovha nda 
tshimbila ndi si na khithi 
yanga ya u lugisa,” Jane 
u amba e eṱhe.

Ndi ḓo vhuya 
hu si kale.



8

Jane a lindela, a lindela, 
a lindela. A lindela 
o lindela tshifhinga 
tshilapfu lwe  
a vho thoma u pfa o 
farwa nga nḓala na 
ḓora zwino.

“Ḽi ḓo bva ḽi tshi 
swifhala zwenezwino,”  
a ralo a tshi humbula.

Kana Denga u ḓo 
vhuya ḽi sa athu 
swifhala?

Jane a mbo vhona Denga 
a tshi khou vhuya a tshi 
tsa na bada e na khaladzi 
awe Rendani. 

Jane a pfa o takala nga 
maanḓa a tshi vha vhona.

“Ndo takala hani no 
vhuya ngoho! Ndo vha 
ndi tshi ri no ntikisa 
luwa,” Jane u ralo a 
tshi gidimela Denga na 
Rendani.

Jane a mbo vhona Denga 

Ndo livhuha no vhuya. 
No ḓa na bommbo?

Rendani a thusa avha 
vhasidzana u lugisa thaela. 

Vha kona u ḽi bommba.
A kona uri khavho, 
“Kha ri humele hayani 
ḽi sa athu swifhala.”

Avha vhana vha reila 
vha tshi humela hayani 
vha tshi vhonetshelwa 
nga ṅwedzi.

Lwo vha lwendo lulapfu. 
Vha enda vha tshi pfa u 
honedzela ha zwiḓula na 
u ṅuṅuna ha makhwitha. 
Vha pfa na tzitziritzitziri 
ya ṱhonono na kerukeru 
ya mbevha.

Vha reila vha pfuka buroho.

“Vhonani ṅwedzi!” hu amba 
Denga. Ṅwedzi wa gumba 
wo vhonetshela bada. 

 “Ri tea u ṱavhanya u swika 
mahayani,” hu amba Jane. 
“Mme anga vha nga vha 
vha tshi khou nṱoḓa.”

“Yo no vha tsini na u vha 
awara ya vhumalo,” hu 
amba Rendani. “Ri ḓo swika 
hayani nga murahu ha 
minete ya furaru.”

“Ro swika hayani!” Ndi Jane a 
tshi kuvhatedza Denga. “Ndo 
livhuha Denga,” ndi ene a no ralo. 
“Ni khonani vhukuma!”

“Khonani vhukuma dzi tou rali,” 
hu amba Denga.

Khonani vhukuma dzi a thusana!

livhuha Denga,” ndi ene a no ralo. 

thusana!

U tsireledzea

Tsiragodoni
Lavhelesani	matungo	oṱhe	ni	sa	
athu pfuka.
Pfukani	kha	mavhalambiḓi.
Imani musi robotho dzo tswuka.
Tevhelani milayo ya magondoni/
badani.
Ni ambare gondolo tshifhinga 
tshoṱhe	musi	no	namela	baisigiri.
Tshimbilani na khithi ya u lugisa 
baisigiri	tshifhinga	tshoṱhe.

	 Ni	ambare	gondolo	tshifhinga	tshoṱhe.
  Reilani	ni	na	khonani	yaṋu	tshifhinga	tshoṱhe.
  Ambarani zwiambaro zwa mivhala i no 
vaṱamedza.

  Ivhani	na	vhuṱanzi	uri	mathaela	aṋu	o	
bommbiwa.

  Tshimbilani na khithi ya u lugisa na bommbo.
  Nambatedzani	zwiṅaiṅai	 
kha	baisigiri	yaṋu.

  Ni sie baisigiri  
yaṋu	yo	khiiwa	 
musi	i	nnḓa.

Tsireledzo ya vha baisigiri 

Lavhelesani zwifanyiso zwi re afho fhasi ni 
ṱalutshedze khonani yaṋu uri:

•  hu khou bvelela mini tshifanyisoni tshiṅwe na tshiṅwe.
•  ndi tshifanyiso tshifhio tshine tsha tea u vha tsha u 

thoma, tsha vhuvhili na tsha vhuraru.
•  ndi khephusheni ifhio i no yelana na tshifanyiso 

tshiṅwe na tshiṅwe.

Nyito dza u vhala nga zwigwada

Itani ḽitambwa ḽa tshiṱori itshi.

Shumisani zwifanyiso izwi uri zwi ni thuse ni tshi 
anetshela khonani yaṋu uri ho bvelela mini:
• mathomoni a tshiṱori.
• kha mutumbu wa tshiṱori.
• magumoni a tshiṱori.

Rendani u a 
vha thusa.

Jane u livhuha 
Denga.

Jane u gekha 
tombo.

Nyito dza u vhala nga zwigwada

• magumoni a tshiṱori.

Vhalelani khonani yaṋu mafhungo a
tevhelaho ni kone u shumisa mafhungo 

aya a tshi tevhekana nga ngona a tshi anetshela 
zwe zwa bvelela tshiṱorini.

Kopololani thebuḽu i re afho fhasi.
Ṅwalani maipfi a no bva tshiṱorini 

kana aṋu ane a thoma nga mibvumo i tevhelaho. 
th-, sw-, lw- na kh-. 

a. Jane o gekha tombo a phontshisa thaela.
b. Rendani o thusa vhasidzana avha u lugisa thaela.
c. Jane na Denga vha namela basigiri dzavho.
d.  Jane o livhuha Denga na Rendani nge vha 

mu thusa.
e. Denga a ya u dzhia bommbo.

th- sw- lw- kh-
_____
_____

_____
_____

_____
_____

_____
_____

Nangani mibvumo yone i no tea u fhedzisa 
maipfi aya.

_____enga ngo_____a _____isa
ḓi_____a _____ila vha_____a

sh
nḓ

fh

e. Denga a ya u dzhia bommbo.

Lavhelesani siaṱari ḽa 14 ni bule uri 
zwipuka izwi zwi ita mibvumo ifhio?

a.  Ṱhoho ya itshi tshiṱori ndi ifhio?
b.  Vhaanewa vha tshiṱorini itshi ndi vhonnyi?
c.   Ndi nga mini Denga o humela hayani a sia 

Jane e eṱhe?
d.   Ni vhona u nga Jane o shumisa vhuṱali a 

tshi lindela Denga e eṱhe? Tikedzani 
phindulo yaṋu nga mbuno nthihi?

e.   No vha ni tshi ḓo vha no ita mini arali no vha 
ni Jane?

Ḓiiteni Jane. Ṅwalelani Rendani na 
Denga garaṱa ya u vha livhuha nge 
vha ni thusa.

Vhudzani khonani yaṋu phindulo 
dza mbudziso idzi.

